
Lagt til rættis: Vilmund Jacobsen
Á HJALLA

SO NÓGV HÚSARHALDSBURTUR-
KAST ER FYRI HVØNN ÍBÚGVA

Tá vit fylgdu framløguni 
hjá stjóranum á Kom­
munalu Brennistøðini á 
Hjalla, John Erik Hansen, 
seinasta fríggjamorgun, 
vísti hann okkum eisini 
hagtøl yvir, hvussu nógv 
húsarhaldsburturkast er 
fyri hvønn íbúgva í øki­
num, sum brennistøðin 
fevnir um.

Her hevði stjórin tøl 
aftur til 2012 og fram til 
og við 2018.

Lítil broyting
At síggja til er ikki ser­
liga stór broyting í hús­
arhaldsburturkastinum 
hesi árini, men tá sam­
laðu nøgdirnar av burt­
urkasti til brenningar 
annars er vaksnar somu 
ár, er orsøkin helst tann, 
at tað kanska serliga eru 
byggivinnan og handils­
lívið, sum standa í besta 
blóma.

Uttan at hava hesi tøl 

við hondina, hevði tað 
verið trupult at mett 
um, hvussu nógv húsar­
haldsburturkast fellur 
frá hvørjum einstøkum 
borgara í økinum.

Neyvu tølini
Sambært talvuni hjá 
Kommunalu Brenni­
støðini var nøgdin av 
húsarhaldsburturkasti 
fyri hvønn íbúgva í øki­
num 244 kilo í 2018 og 251 
kilo í 2017.

Fara vit nøkur ár aftur 
og heilt aftur til 2012, sum 
talvan fevnir um, er talan 
um 245 kilo fyri hvønn 
íbúgva í 2016, 242 í 2015, 
225 í 2014, 231 í 2013 – og 
234 kilo í 2012.

Her sæst, at tølini 
broytast ikki serliga nógv 
– frá at vera 225, tá talið 
er minst í 2014 og uppí 251 
kilo fyri hvønn íbúgva í 
2017, tá talið er størst.

vilmund@sosialurin.fo

Líkt er ikki til, at nøgdin av 
húsarhaldsburturkasti fyri hvønn 
íbúgva er vaksin nakað serligt í 
høvuðsstaðarøkinum seinastu árini


